
G. F. Arzente

Prindërit, fëmijët dhe frikërat e tyre

Bota jonë bashkëkohore - dhe në këtë kohë pandemie diçka është thelluar edhe më tepër - karakter-

izohet nga një rrallim edhe më i theksuar i marrëdhënieve sociale : përdorimi gjithnjë e më i përdit-

shëm dhe i gjerë i instrumentave teknologjikë në komunikimet dhe shkëmbimet mes njerëzve, koha 

frenetike që karakterizon jetën e të rriturve dhe shpesh të të miturve, shtysa drejt performancës dhe 

përshtatshmërisë me standarte të gatshme që gjithnjë e më tepër karakterizojnë vende si shkollat ose 

institucione të tjera edukuese, shtyjnë shumë të rinj e fëmijë drejt një izolimi gjithnjë e më të thek-

suar. Nganjëherë ata ndeshen me vështirësi në marrëdhëniet me të ngjashmit dhe me të rriturit, që 

mund të karakterizohen nga sjellje agresive dhe të dhunshme ose nga një vetëpërjashtim dhe refuz-

im. Në këto raste, shpesh vihet re fillesa e një spiraleje frikërash, fobish, të cilat në vend që të 

favorizojnë një përfshirje më të madhe, shkaktojnë një stigmatizim dhe izolim edhe më të mprehtë 

të këtyre fëmijëve ose të rinjve. Shpesh konteksti shkollor dhe familjar është i pafuqishëm përballë 

vështirësive dhe përfundon duke njehsuar (identifikuar) fëmijën ose të riun si shkak të problemeve 

që shfaqen tek familja ose në klasë, shumë herë duke kërkuar në një diagnozë pohimin e vështirë-

sive dhe një element që mund ta shpjegojë atë që po ndodh.


